
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐԴԱՐԱԴԱՏՈՒԹՅԱՆ ՆԱԽԱՐԱՐԻ
«25» ՀՈԿՏԵՄԲԵՐԻ 2023 Թ.	                                         ՔԱՂ. ԵՐԵՎԱՆ


ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅԱՆ ՔՐԵԱԿԱՏԱՐՈՂԱԿԱՆ ՀԻՄՆԱՐԿՆԵՐՈՒՄ ԻՆՔՆԱՍՊԱՆՈՒԹՅԱՆ ԵՎ ԻՆՔՆԱՎՆԱՍՄԱՆ ՌԻՍԿԻ ԶՆՆՈՒԹՅԱՆ  ԵՎ ԳՆԱՀԱՏՄԱՆ ԿԱՐԳԸ ՀԱՍՏԱՏԵԼՈՒ ԵՎ ԱՐԴԱՐԱԴԱՏՈՒԹՅԱՆ ՆԱԽԱՐԱՐԻ 2022 ԹՎԱԿԱՆԻ ՀՈՒԼԻՍԻ 26-Ի N 405-Լ ՀՐԱՄԱՆՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ


      Ղեկավարվելով Հայաստանի Հանրապետության քրեակատարողական օրենսգրքի 62-րդ հոդվածի 2-րդ մասով, Քրեակատարողական ծառայության մասին  օրենքի 25-րդ հոդվածի 2-րդ մասի 2-րդ կետով և  «Նորմատիվ իրավական ակտերի մասին» օրենքի  37-րդ հոդվածով, ինչպես նաև հիմք ընդունելով Հայաստանի Հանրապետության կառավարության 2023 թվականի ապրիլի 13-ի N 543-Ն որոշման հավելվածի 21-րդ,    322-րդ և 324-րդ կետերը. 

Հ Ր Ա Մ Ա Յ ՈՒ Մ   Ե Մ՝

1. Հաստատել`
1. Արդարադատության նախարարության քրեակատարողական հիմնարկներում ինքնասպանության և ինքնավնասման ռիսկի զննության և  գնահատման կարգը՝ համաձայն N 1 հավելվածի,
1. Արդարադատության նախարարության քրեակատարողական հիմնարկներում ինքնասպանության և ինքնավնասման ռիսկի առաջնային գնահատման գործիքի ձևաթուղթը՝ համաձայն N 2 հավելվածի,
1. Արդարադատության նախարարության քրեակատարողական հիմնարկներում ինքնասպանության և ինքնավնասման ռիսկի կառավարման պլանի ձևաթուղթը՝ համաձայն N 3 հավելվածի,
1. Արդարադատության նախարարության քրեակատարողական հիմնարկներում ինքնասպանության և ինքնավնասման ռիսկի խորքային գնահատման գործիքի ձևաթուղթը՝ համաձայն N 4 հավելվածի,
1. Բազմամասնագիտական խմբի հանդիպումների արդյունքների արձանագրման ձևաթուղթը՝ համաձայն N 5 հավելվածի:
2. Ուժը կորցրած ճանաչել Հայաստանի Հանրապետության արդարադատության նախարարի 2022 թվականի հուլիսի 26-ի «Հայաստանի Հանրապետության արդարադատության նախարարության քրեակատարողական հիմնարկներում ինքնասպանության և ինքնավնասման ռիսկի զննության և գնահատման գործիքների ձևաթղթերը հաստատելու մասին» N 405-Լ հրամանը: 
3. Սույն հրամանն ուժի մեջ է մտնում հրապարակմանը հաջորդող օրվանից:

